
луғавй-грамматикии зарф дар забонҳои тоҷикӣ ва англисӣ (дар асоси маводи 

Таҳқиқоти илмие, ки мутафаккирону олимони бузург ва устодони фозил 

перомуни масъалаи хусусиятҳои луғавӣ, маъноӣ, сарфу наҳв, услуби нигориши 

осори адибони давраҳои гуногуни забони тоҷику англис кардаанд, сарчашмаи 

илмҳои муҳаққиқони минбаъда гардидааст. Бо истифода аз назару ақидаҳои илмии 

онҳо рӯ овардан ба таҳқиқи ҷанбаҳои гуногуни забон ва осори адибон ва дар ин 

замина нишон додани таҳаввулоти луғавӣ, сарфиву наҳвӣ, услубиёти забон, таҳлили 

муқоисавии зарф мавзӯи муҳимми илмӣ мебошад. Ҳамчунин баррасии паҳлуҳои 

мухталифи забон дар ҳама давраҳо ҷиҳати нишон додани ташаккули таърихии 

ҳодисаҳои гуногуни забонӣ, аз ҷумла хусусиятҳои луғавӣ ба инкишофи забон 

мусоидат мекунад. Аз ин ҷост, ки ки пажӯҳиш дар мавзӯи зикргардида саривақти 

буда, аз чанд ҷиҳат мубрам ба шумор меравад.

Дар фишурда доир ба масоили мубрам будани мавзуъ, аҳаммияти илмию 

назариявӣ, дараҷаи омӯхта шудани мавзуъ, манбаи таҳқиқот, навгонии таҳқиқот, 

ҳадаф ва вазифаҳои таҳқиқот ва ғайра ба таври мушаххас баён шудааст. Мақсади 

диссертант дар муқаддима ва се боби диссертатсия баён гардида, муаллиф онро дар 

сатҳи зарурӣ анҷом додааст.

Аз фишурдаи диссертатсия маълум аст, ки масъалаи назариявии марбут ба 

мавзуъ пурра омӯхта шудааст ва бо интихоби дурусти усули тахдил, таҳқиқу арзёбии 

яке аз масъалаҳои мухимми забоншиносии муқоисавӣ бахшида шудааст.

Мубрамияти таҳқиқот дар он аст, ки бори нахуст хусусиятҳои луғавию 

грамматикии зарф дар асоси асари таърихии «Ёддоштҳо»-и Садриддин Айнӣ мавзӯи 

фавқуззикр мавриди тахдилу муқоиса қарор гирифтааст. Таҳқиқоти мазкур барои 

муҳаққиқони ояндаи илми забоншиносӣ маводи хуби илмӣ буда метавонад.

Натиҷа ва хулосаҳои таҳқиқот низ эътимобахш буда, манобеи илмӣ ва 

назарии ба мавзӯи диссертатсия иртиботдошта мавриди истифода қарор гирифтааст, 

ки онҳо дар феҳрасти адабиёт бо риояи тартиби алифбо зикр гардидаанд.



Дар баробари комёбиҳо бояд зикр кард, ки дар фишурдаи диссертатсия 

баъзе камбудиҳо ва ғалатҳои техникӣ, имлоӣ ва услубӣ ба чашм расид, ки ислоҳи 

онҳо танҳо ба хотири беҳбудии сифати кор аст:

1. Баъзан калимаву мафҳумҳои овардаи муҳаққиқ ба мисли зарфҳои сода ва 

сохта, гарчанде ки дар забони адабии ҳозираи тоҷик серистеъмоланд, вале дар 

забони англисӣ маъмул нестанд. Хуб мебуд бо мисолҳои муътамад ба забони 

англисӣ тавзеҳ мешуданд.

2. Хуб мешуд, ки диссертант бештар ба рисолаву корҳои таҳқиқотии 

забоншиносон ва типологони русу англис такя менамуд, то ки ҳусну фасоҳати 

диссертатсия боз афзунтар мегардид.

Камбудӣ ва нуқсонҳои зикргардида наметавонад аз арзиши аслии 

диссертатсия ва фишурдаи тақризшаванда чизе коҳонад. Бинобар ин, дар асоси 

мазмуну муҳтавои диссертатсия метавон ба хулосае омад, ки муқаддима ва бобҳои 

дохилии диссертатсия тавонистаанд, иттилои арзишмандеро дар бораи хусусиёти 

забонии зарфҳои мустаъмали асар бозгӯ намоянд.

Ҳамин тавр, диссертатсияи номзадии Саидова Нилуфар Абдулмаҷидовна 

кори илмии баанҷомрасида буда, ба талаботе, ки КОА-и назди Президенти 

Ҷумҳурии Тоҷикистон пешбинӣ кардааст, ҷавобгӯ мебошад ва муаллифи 

диссертатсия барои дарёфти дараҷаи илмии номзади илмҳои филология аз рӯйи 

ихтисоси 10.02.20 - Забоншиносии муқоисавӣ-таърихӣ, қиёсӣ ва муқоисавӣ 

зикргардида арзанда аст.

